
Brahmaproktam Shiva Stotram

ப்³ரஹ்மாப்ரோக்தம் ஶிவஸ்தோத்ரம்

நமஸ்தே தே³வதே³வாய நமஸ்தேऽநந்தமூர்தயே ॥ 439॥
நமோ லோகைகநாதா²ய நமஸ்தே ஸர்வஸாக்ஷிணே ।
நமஸ்தே நிர்விகாராய நமஸ்தேऽநந்தசக்ஷுஷே ॥ 440॥
நமஸ்தேऽநந்தஹஸ்தாய நமஸ்தேऽநந்தரூபிணே ।
நமஸ்தே நிர்கு³ணாநந்த நமஸ்தே ஸகு³ண ப்ரபோ⁴ ॥ 441॥
நமஸ்தே ஜக³தா³தா⁴ர நமஸ்தே விஶ்வபா⁴வந ।
நமஸ்தே ஸத்த்வரூபாய நமஸ்தே லோகரூபிணே ॥ 442॥
நமஸ்தே ஸர்வரூபாய ரூபாதீதாய தே நம: ।
நமஸ்தே ஶுத்³த⁴பு³த்³தா⁴ய நமஸ்தே பரமாத்மநே ॥ 443॥
நமஸ்தே லிங்க³ரூபாய நமஸ்தே விஜ்வராநக⁴ ।
நமோ வேதா³ந்தவேத்³யாய நமஸ்தே வேத³ரூபிணே ॥ 444॥
நமஸ்தே ஜ்ஞாநரூபாய நமஸ்தே ஜ்ஞாநதா³யக ।
நமஸ்தே நிஷ்ப்ரபஞ்சாய நிரீஹாய நமோऽஸ்து தே ॥ 445॥
நிர்த்³வந்த்³வாய நமஸ்தேऽஸ்து நிர்மலாயாஸ்து தே நம: ।
நிரவத்³ய நமஸ்தேऽது நிராமய நமோऽஸ்து தே ॥ 446॥
நிஷ்கலங்க நமஸ்தேऽஸ்து வ்யாபகாய நமோऽஸ்து தே ।
நமஸ்தே யஜ்ஞரூபாய யஜ்ஞகர்த்ரே நமோऽஸ்து தே ॥ 447॥
நமஸ்தே பூ⁴ரிரூபாய நமஸ்தே ஶர்மதா³யிநே ।
நமோ ஹிரண்யஹஸ்தாய ஸேநாந்யே தே நமோ நம: ॥ 448॥
நமோ தி³க்பதயே துப்⁴யம் கக்ஷாணாம் பதயேநம: ।
நம:ஸஸ்பிஞ்ஜராயாத்³ய நமஸ்தேऽஸ்து த்விஷீமதே ॥ 449॥
நம: பதீ²நாம்பதயே குலுஞ்சாய நமோऽஸ்து தே ।
விவ்யாதி⁴நே நமோऽந்நாநாம் பதயே தே நமோ நம: ॥ 450॥

நமஸ்தே ஹரிகேஶாய நமோ பா⁴வ்யோபவீதிநே ।
புஷ்டாநாம் பதயே துப்⁴யம் நமஸ்தே புஷ்டிதா³யிநே ॥ 451॥
ஜக³தாம் பதயே நித்யம் நமோ ருத்³ராய தே நம: ।
பராததாயிநே நித்யம் நமஸ்தே கூ³ட⁴ரூபிணே ॥ 452॥
க்ஷேத்ராணாம் பதயே நித்யம் நம:ஸூதாய தே நம: ।
நமோ ஹந்த்யாய தா³ர்ட்⁴யாய விஶ்வகு³ப்தாய தே நம: ॥ 453॥
வநாநாம் பதயே நித்யம் ரோஹிதாய நமோऽஸ்து தே ।
நம:ஸ்த²பதயே நித்யம் வ்ரு’க்ஷாணாம் பதயே நம: ॥ 454॥
நமஸ்தே மந்த்ரிணே நித்யம் வாணிஜாய நமோऽஸ்து தே ।
நம:ஸூர்ம்யாய ச பர்ண்யாய பர்ணஶத்³யாய தே நம: ॥ 478॥
நமோऽபகு³ரமாணாய நமஸ்தேऽபி⁴க்⁴நதே ஸதா³ ।
நம ஆகி²த³தே நித்யம் நம: ப்ரகி²த³தே ஸதா³ ॥ 479॥
நமோ விஶ்வஸ்வரூபாய கு³ணாதீதாய தே நம: ।
நீலக்³ரீவாய நித்யாய ஶிதிகண்டா²ய தே நம: ॥ 480॥
வ்யுப்தகேஶாய தே நித்யம் ஸஹஸ்ராக்ஷாய தே நம: ।
நமஸ்தே கோ⁴ரரூபாய நமஸ்தே ஶதத⁴ந்வநே ॥ 481॥
கி³ரீஶாய நமஸ்தேऽஸ்து ஶிபிவிஷ்டாய தே நம: ।
மீடு⁴ஷ்டமாய தே³வாய ப⁴வ்யாயேஷுமதே நம: ॥ 482॥
நமோ ஹ்ரஸ்வாய தே³வாய வாமநாய நமோ நம: ।
நமோऽஸ்து ப்³ரு’ஹதே நித்யம் நமோ வர்ஷீயஸே ஸதா³ ॥ 483॥
நமோ வ்ரு’த்³தா⁴ய தே³வாய நம:ஸம்வ்ரு’த்⁴வநாய தே ।
நமோऽக்³ரியாய ஶூராய ப்ரத²மாய நமோநம: ॥ 484॥
ஆஶவே தே நமோ நித்யமஜராய ச தே நம: ।
நம: ஶீக்⁴ர்யாய தே நித்யம் ஶீப்⁴யாய மஹதே நம: ॥ 485॥
நம ஊர்வ்யாய நீப்யாய வஸ்வந்யாய நமோநம: ।
ஸ்ரோதஸ்யாய நமோ நித்யம் தீ³ப்யாய ச நமோ நம: ॥ 486॥
நமோ ஜ்யேஷ்டா²ய ஶூராய கநிஷ்டா²ய ச தே நம: ।

பூர்வஜாய நமஸ்தேऽஸ்து நமஸ்தேऽபரஜாய ச ॥ 487॥
மத்⁴யமாய நமஸ்தேऽஸ்து கூஶ்மாண்டா³ய ச தே நம: ।
நம: பரந்தபாயேஶ தாராய ஸகலாத்மநே ॥ 488॥
ஜக⁴ந்யாய நமஸ்தேऽஸ்து பு³த்⁴நியாய நமோ நம: ।
ஸோப்⁴யாய ப்ரதிஸர்யாய நமோ யாம்யாய தே நம: ॥ 489॥
நம: க்ஷேம்யாய வர்ம்யாய உர்வர்யாய நமோ நம: ।
ஶ்லோக்யாய சாவஸாந்யாய நமோ மங்க³ளரூபிணே ॥ 490॥
நமோ வந்யாய கக்ஷ்யாய ஶ்ராவ்யாய ச நமோ நம: ।
ப்ரதிஶ்ராவ்யாய ஶாந்தாய ஶரண்யாய நமோ நம: ॥ 491॥
நம:ஸதா³ஶுஷேணாய நமஶ்சாஶுரதா²ய ச ।
நம: ஶூரஸ்வரூபாய பே⁴த்ரே ச ப⁴யதா³யிநே ॥ 492॥
நமோऽஸ்து வர்மிணே துப்⁴யம் நமோ நித்யம் வரூதி²நே ।
பி³ல்மிநே ச நமோ நித்யம் நம: கப³சிநே ஸதா³ ॥ 493॥
ஶ்ருதாய ஶ்ருதஸேநாய து³ந்து³ப்⁴யாய ச தே நம: ।
நமஸ்தே ஆஹநந்யாய த்⁴ரு’ஷ்ணவே ப்ரம்ரு’ஶாய ச ॥ 494॥
தீக்ஷ்ணேஷவே நமஸ்துப்⁴யம் நம ஆயுதி⁴நே ஸதா³ ।
நமோ கோ³ப்த்ரே அஶ்வஹந்த்ரே ஆ(ஸ்வா)யுதா⁴ய ஸுத⁴ந்வநே ॥ 495॥
நமஸ்துத்யாய பத்²யாய நம:ஸூத்³யாய தே நம: ।
ஸூ(ஸ)ரஸ்யாய நமோ நித்யம் நமோ நாத்³யாய தே நம: ॥ 496॥
வைஶந்தாய நமோ நித்யமக்³ரக³ண்யாய தே நம: ।
நமோऽஸ்த்வேகரூபாய நம:கூப்யாய தே ஸதா³ ॥ 497॥
நமோ வந்த்³யாய வர்ஷ்யாய வர்ம்யாயாம்ரு’தரூபிணே ।
நமோ மேத்⁴யாய பௌ⁴மாய வித்³யுத்யாய நமோ நம: ॥ 498॥
ஈத்⁴ரியாய நமஸ்தேऽஸ்து ஆதப்யாய நமோ நம: ।
நமோ வாத்யாய ரேஶ்ம்யாய வாஸ்தவ்யாய நமோ நம: ॥ 499॥
வாஸ்துபாய நமஸ்தேऽஸ்து நம:ஸாம்பா³ய ஸர்வதா³ ।
நமஶ்சந்த்³ரகிரீடாய நியதாய நமோऽஸ்து தே ॥ 500॥

நமோऽநந்தகு³ணோபேத ஸோம ஸர்வோத்தம ப்ரபோ⁴ ।
நமஸ்தே த்ர்யம்ப³க ஶ்ரீமந் நமஸ்தாம்ராய தே நம: ॥ 501॥
நமோ விஶ்வைகநிலய நமோ விஶ்வைகஸம்ஸ்துத ।
நமோ விதூ⁴தபாபாய மஹாதே³வாய தே நம: ॥ 502॥
நமஸ்தே பார்வதீநாத² நமஸ்தே த்ரிபுராந்தக ।
நமஸ்தே கருணாஸிந்தோ⁴ நமஸ்தே ப⁴க்தவத்ஸல ॥ 503॥
நமஸ்தே காலகாலாய காலகாலாய தே ஸதா³ ।
நமஸ்தே காலரூபாய நமஸ்தே வரதா³ய ச ॥ 504॥
நம:ஸர்வோத்தம ஶ்ரீமந்ஸதா³ஶிவ நமோऽஸ்து தே ।
ஹிரண்யரூப சித்³ரூப ஹிரண்யநிலயாமல ॥ 505॥
நமஸ்தேऽஸ்து ஹிரண்யாத்மந் ஹிரண்யபதயே நம: ।
ந த்வத³ந்யோ மஹாதே³வ லோகநாத² ஜக³ந்மய ॥ 506॥
ந த்வத³ந்ய:ஸுராராத்⁴யோ ந த்வத³ந்யோ ஜக³த்ப்ரபு: ⁴ ।
நமோ ப⁴வாய பீ⁴மாய ப⁴க்³நாய ப⁴வதா³ய தே ॥ 507॥
தே³வதாஸார்வபௌ⁴மாய ஶம்ப⁴வே ப்ரப⁴வே நம: ।
த்வத³ந்யோ வேத³வேத்³யோ ந ந த்வத³ந்ய:ஸுரேஷ்டத:³ ॥ 508॥
ந த்வத³ந்ய:ஸதா³ ஸேவ்யோ ந த்வத³ந்யோ ஜக³த்பிதா ।
த்வமேவ பூ⁴ஷணம் ரம்யம் த்வமேவ மம ஜீவநம் ॥ 509॥
த்வமேவ மம மாதாஸி த்வமேவ ஹி பிதா மம ।
த்வமாராத்⁴யதம: ஶம்போ⁴ மம தே³வோத்தம ப்ரபோ⁴ ॥ 510॥
ந த்வத³ந்யபத³த்³வந்த்³வமர்சயாமி க்ரு’பாநிதே⁴ ।
ந ஶ‍்ரு’ணோமி கதா²மந்யாம் ஶிவநாமவிவர்ஜிதாம் ॥ 511॥
ஶிவநாமாந்யநாமாநி ந வதா³மி மஹேஶ்வர ।
ஶிவலிங்க³ம் விஹாயாந்யம் ந பஶ்யாயி ச ஸாத³ரம் ॥ 512॥
ஶிவலிங்க³ம் விஹாயாந்யத்³த்⁴யாதம் ச ந கதா³சந ।
அபராதா⁴ந்க்ஷமஸ்வேஶ மம ஶங்கர ஸர்வதா³ ॥ 513॥
ஸ்வரூபம் தவ விஜ்ஞாஸு து:³ஶகம் நாத்ர ஸம்ஶய: ।
வைதை:³ஸர்வைரபி ஶ்ரீமந் தவ ரூபம் ஸதா³ஶிவ ॥ 514॥

ந ஜ்ஞாதம் தாத்³ரு’ஶம் ரூபம் மயா ஜ்ஞேயம் கத²ம் ப்ரபோ⁴ ।
லிங்க³ஸ்யாக்³ரம் மயா ஜ்ஞாதுமஜ்ஞாநாத்³க³தமீஶ்வர ॥ 515॥
அபராத⁴ம் க்ஷமஸ்வாத்³ய தீ³நவத்ஸல ஶங்கர ।
ப்ரணதம் பாஹி மாம் ஶம்போ⁴ கருணாரஸவாரிதே⁴ ॥ 516॥
மாம் ந முஞ்ச மஹாதே³வ பாஹி பாஹி ஸதா³ஶிவ ।
॥ இதி ஶிவரஹஸ்யாந்தர்க³தே ப்³ரஹ்மாப்ரோக்தம் ஶிவஸ்தோத்ரம் ஸம்பூர்ணம் ॥
- ॥ ஶ்ரீஶிவரஹஸ்யம் । உக்³ராக்²ய:ஸப்தமாம்ஶ: । அத்⁴யாய: 10 । 439.2-516.1॥

